
Mathura Madhuri

ಮಥುರಾ-ಮಾಧುರೀ

ಜಯತಿ ಸಾ ಪರಮಾದ್ಭುತರಾಧಿಕಾ-
ರಮಣವೃತ್ತಪವಿತ್ರತರೀಕೃತಾ .

ಕುಸುಮಿತದ್ರುಮರಾಜಿವಿರಾಜಿತಾ
ವ್ರತತಿಕಾತತಿಕಾಪರಿವೇಷ್ಟಿತಾ .. 1..

ಸರಸರಾಸವಿಹಾರರತಸ್ವಭೂ-

ಚರಣಪಂಕಜಲಾಂಛಿತಭೂತಲಾ .

ವನಗುಹಾಂತರವಾಸಕಸಜ್ಜಿಕಾ-
ನವರತಾ ವರತಾಮರಸೋದಕಾ .. 2..

ಅಭಿನವಸ್ಫುಟಶಾಖಿಶಿಖಾಸ್ಖಲ-

ತ್ಕುಸುಮಸಂಹತಿಸಂಕುಲಸಂಚರಾ .

ನದದುದಾರಖಗಾವಲಿರುಚ್ಚಕೈ-
ರುಪವನಾ ಪವನಾಧುತಪಲ್ಲವಾ. .. 3..
ರುಚಿರಕುಂಜಗೃಹಾಂತರಸಂಚರ-

ದ್ಭುಜಗಭೋಜಿವಿಕಾಸಿತತಾಂಡವಾ .

ವಿಪುಲಸೂರಸುತಾಪುಲಿನಾಂತರೇ
ಸುನಯನಾನಯನಾದರಜೃಂಭಿತಾ. .. 4..
ವಿಕಿರಕೇಲಿವಿಮರ್ದಸಮುಚ್ಚರ-

ತ್ಕುಸುಮಸೌರಭಸಾಂದ್ರದಿಗಂತರಾ .

ಕಿಮಪಿ ಚೇತಸಿ ನರ್ಮ ವಿತನ್ವತೀ
ಮುರಜಿತೋಽರಜಿತೋದ್ಧತಸಂಪದಃ .. 5..
ಸ್ಫುರಿತನೈಕವಿಧಚ್ಛವಿತೂಲಿಕಾ -

ಲಿಖಿತವರ್ಣಚಯೈರ್ಹರಿನಾಮಭಿಃ .
ಮಧುರಚಿತ್ರಭೃತಾಸು ಕನತ್ಪ್ರಜಾ-
ಸುಖಚಿತಾ ಖಚಿತಾಽಽಲಯಭಿತ್ತಿಷು .. 6..

ನಿವಿಡಭಾವಸಮೇಧಿತಭಾಸ್ವರ -

ಸ್ವರಜುಷಾಂ ರಜಸಾಂ ತಮಸಾಮಪಿ .

ಮಥುರಾ-ಮಾಧುರೀ

ಕ್ಷತಿಕೃತಾಂ ಮಹತಾಂ ಹರಿಕೀರ್ತನ -

ಧ್ವನಿರಮಾ ನಿರಮಾನಿತಕಲ್ಮಷಾ .. 7..

ವಿಬುಧಸದ್ಮಸು ಪಲ್ಲವಿತೋಲ್ಲಸ-

ಲ್ಲಲಿತಭಾಗವತಾಮೃತಸೇವಿಭಿಃ .
ವಿವಿಧಭಕ್ತಜನೈಶ್ಚ ಸಮಂತತೋ
ವಲಯಿತಾ ಲಯಿತಾಲವಿಘೂರ್ಣಿತಾ .. 8..

ಅಯೋಧ್ಯಾದಿಪುರೀಶ್ಲೇಷೇಣ ಮಥುರಾ-
ಮಹಿತರಾಮಚರಿತ್ರಪವಿತ್ರಿತಾ
ಲಲಿತಸಾರವನೀರತರಂಗಿತಾ .

ದಶರಥಸ್ಯ ಪುರೀವ ಹರೀಕ್ಷಿತಾ (ಅಯೋಧ್ಯಾ)
ಶುಭರತಾ ಭರತಾಶಯಸಂಸ್ಕೃತಾ .. 9..

ಸತತಸಂಗತಸಾಧುಮಹೋದಯಾ-
ಽಧಿಮಣಿಕರ್ಣಿಕವಿಷ್ಣುಪದಾಂಚಿತಾ . (ಕಾಶೀ)
ಸ್ಮರಜಿತೋ ನಗರೀವ ಶಿವೋಜ್ಜ್ವಲಾ
ಸುರುಚಿರಾ ರುಚಿರಾಜಿತನಾಗರಾ .. 10..

ಗಹನಸಾಲಸಮಾಕಲಿತಾವನೇ
ಪ್ರತಿದಿನಂ ವಿಕಸನ್ಮಧುಸೂದನಾ .

ಯದುಪುರೀವ ಚ ಸಾಗರಸಂಶ್ರಿತಾ (ದ್ವಾರಾವತೀ-ದ್ವಾರಕಾ)
ಮಧುರಸಾಧುರಸಾ ಸ್ಫುರದುದ್ಧವಾ .. 11..

ಪ್ರಥಿತವಿಕ್ರಮರಮ್ಯರಸಾಶ್ರಯಾ
ಸರಿತಮಾದಧತೀ ಖಲು ಭಾಸ್ವತೀಂ .

ಸ್ಫುರಿತಧಾಮಮಹೇಶಮವಂತಿಕಾ (ಅವಂತಿಕಾ,ಉಜ್ಜೈನ)

ಕವಿಕಲಾವಿಕಲಾಕಲನಾಲಯಾ .. 12..

ಅಧಿಗತಾಽಧಿಕದಕ್ಷಿಣಮಂಡಲಂ
ಸದನುಕಂಪಕೃತಿಸ್ಥಿತಿಶಾಲಿನೀ .

ಮುದಿತಮುಕ್ತಿಸತೀವರಕಾಂಚಿಕಾ (ಕಾಂಚಿಪುರಂ)
ಸುರಚಿತಾರಚಿತಾಘವಿನಾಶನಾ .. 13..

ಸ್ಫುರದುದಗ್ರಸುಪರ್ವತರಂಗಿಣೀ
ವಿಬುಧದಕ್ಷನಿರೂಪಿತಸತ್ಕ್ರಿಯಾ .

ವ್ರಜವತೀ ಮಹತಾಂ ಬಹುಮಾಯಕಾ- (ಮಾಯಾಪುರೀ-ಹರಿದ್ವಾರ)

ಗಮಹಿತಾ ಮಹಿತಾ ಶ್ರುತಶಾಸನೈಃ .. 14..
ಅಮರರಾಜಪುರೀವ ಸುವಜ್ರಿಕಾ

ಭುಜಗರಾಜಪುರೀವ ಸುಭೋಗಿಕಾ .

ಮಧುಪುರೀಪ್ರತಿಸದ್ಮಮನೋಹರ- (ಮಥುರಾ)
ನ್ನವಸುಧಾ ವಸುಧಾಮಲಭೂಷಣಾ .. 15..

..ಇತಿ ಮಥುರಾ-ಮಾಧುರೀ ಸಮಾಪ್ತಾ ..
First 7 verses are for Mathura and the last 7 are for places

mokShadAyikA ayodhyA, mathurA, mAyA(puri), kAshI, kAnchI,

avantikA, (jagannatha)purI, dvArAvatI

